
OLIY TA’LIMNI 
XALQAROLASHTIRISH 
SHAROITIDA INGLIZ TILI 
TA’LIMI SIFATIGA TA’SIR 
ETUVCHI PEDAGOGIK 
OMILLAR
Urazbayeva Dilnoza Ruzimbayevna
Pedagogika fanlari bo‘yicha falsafa doktori (PhD)

Annotatsiya: Mazkur maqolada oliy ta’limni xalqarolashuv jarayonida ingliz tili ta’limi sifatiga ta’sir etuvchi asosiy peda
gogik omillar tahlil qilinadi. Ingliz tilini o‘qitish sifati faqat talabalarning tilni o‘zlashtirish darajasi bilan emas, balki o‘quv 
dasturining mazmuni, o‘qituvchining kasbiy tayyorgarligi, ta’lim metodlari, raqamli ta’lim muhiti, baholash tizimi hamda 
talabalarning individual ehtiyojlari bilan ham bog‘liq ekanligi asoslanadi. Xalqaro ta’lim muhiti talablari nuqtayi nazaridan 
akademik va kasbiy kommunikatsiya, madaniyatlararo kompetensiya hamda talabaning mustaqil ta’lim olish qobiliyati 
ham muhim omillar sifatida ko‘rib chiqiladi. Tadqiqotda mazkur omillarning o‘zaro bog‘liqligi va ingliz tili ta’limi sifatini 
ta’minlashdagi pedagogik ahamiyati yoritiladi.

Kalit so‘zlar: oliy ta’lim, xalqarolashuv, ingliz tili ta’limi, ta’lim sifati, pedagogik omillar, o‘qituvchi kompetensiyasi, o‘quv 
dasturi, raqamli ta’lim muhiti, baholash, akademik kommunikatsiya, madaniyatlararo kompetensiya.
Abstract: This article analyzes the key pedagogical factors influencing the quality of English language education in the 
context of the internationalization of higher education. It is argued that the quality of English language teaching is closely 
related not only to students’ language proficiency levels but also to curriculum content, teachers’ professional prepared-
ness, teaching methods, the digital learning environment, the assessment system, and students’ individual needs. From 
the perspective of international educational requirements, academic and professional communication, intercultural com-
petence, and students’ ability to engage in independent learning are also examined as crucial factors. The study high-
lights the interdependence of these factors and their pedagogical significance in ensuring the quality of English language 
education.

Key words: higher education, internationalization, English language education, educational quality, pedagogical factors, 
teacher competence, curriculum, digital learning environment, assessment, academic communication, intercultural com-
petence.
Аннотация: В данной статье анализируются основные педагогические факторы, влияющие на качество обучения 
английскому языку в процессе интернационализации высшего образования. Обосновывается, что качество пре-
подавания английского языка связано не только с уровнем языковой подготовки студентов, но и с содержанием 
учебной программы, профессиональной подготовкой преподавателей, методами обучения, цифровой образо-
вательной средой, системой оценивания, а также индивидуальными потребностями студентов. С точки зрения 
требований международной образовательной среды академическая и профессиональная коммуникация, меж-
культурная компетентность, а также способность студентов к самостоятельному обучению рассматриваются как 
важные факторы. В исследовании раскрываются взаимосвязь данных факторов и их педагогическое значение в 
обеспечении качества обучения английскому языку.

Ключевые слова: высшее образование, интернационализация, обучение английскому языку, качество образо-
вания, педагогические факторы, компетентность преподавателя, учебная программа, цифровая образовательная 
среда, оценивание, академическая коммуникация, межкультурная компетентность.

KIRISH
Bugungi kunda oliy ta’limning xalqarolashuvi ta’lim mazmuni va uning sifatiga qo‘yiladigan talablarning 

o‘zgarishiga olib kelayotgan muhim jarayonlardan biridir. Xalqaro akademik almashinuv, qo‘shma ta’lim dastur-
lari, xorijiy oliy ta’lim muassasalari bilan hamkorlik, xalqaro akkreditatsiya va akademik mobillikning kengay-
ishi natijasida talabalar va professor-o‘qituvchilarning xalqaro ta’lim muhitida faoliyat yuritish imkoniyatlari ortib 
bormoqda. O‘zbekiston oliy ta’lim tizimida ham mazkur jarayon izchil tus olmoqda: 2025-yil yakunlariga ko‘ra, 
mamlakatda 207 ta oliy ta’lim muassasasi faoliyat yuritgan bo‘lib, ulardan 32 tasi xorijiy universitetlar va ularning 

filiallarini tashkil etgan; xalqaro talabalar soni 20 ming nafarga yetgan. Shu davrda 11 ta oliy ta’lim muassa-
sasidagi 40 ta ta’lim dasturi xalqaro akkreditatsiyadan o‘tgan. Mazkur jarayon ingliz tili ta’limining vazifalarini 
ham kengaytirmoqda. Ingliz tili oliy ta’limda faqat alohida o‘quv predmeti sifatida emas, balki xalqaro ilmiy 
axborotdan foydalanish, akademik muloqot, ilmiy tadqiqot, kasbiy hamkorlik va akademik mobillikni ta’min-
lovchi vosita sifatida namoyon bo‘lmoqda. 

O‘zbekistonda oliy ta’limdan keyingi ta’limga qabul jarayonida xorijiy tilni bilish darajasini tasdiqlovchi milliy 
yoki xalqaro sertifikatlarga qo‘yilayotgan talablar ham ushbu kompetensiyaning ta’lim tizimidagi amaliy ahami-
yati ortib borayotganini ko‘rsatadi. Shu bilan birga, ingliz tili ta’limining mavjudligi yoki talabalarning ma’lum 
darajadagi til sertifikatiga ega bo‘lishining o‘zi ta’lim sifatini to‘liq ifodalamaydi. Xalqaro akademik muhitda talaba 
ingliz tilidan o‘z mutaxassisligi doirasida foydalanishi, ilmiy manbalarni tahlil qilishi, akademik matn yaratishi, 
fikrini dalillar asosida ifodalashi va turli madaniy muhit vakillari bilan samarali muloqot qila olishi talab etiladi. 
Shu sababli ta’lim sifati masalasini til bilimining yakuniy ko‘rsatkichidan ko‘ra, mazkur natijaga olib keluvchi 
pedagogik shart-sharoitlar bilan bog‘liq holda o‘rganish zarur.

O‘zbekiston Respublikasi Prezidentining Farmoni, 08.10.2019-yildagi PF-5847-son1 O‘zbekiston oliy ta’lim 
tizimini 2030-yilgacha rivojlantirish konsepsiyasida ta’lim sifatini yaxshilash, xalqaro standartlarni joriy etish, 
ta’lim dasturlarini amaliy ko‘nikmalarni shakllantirishga yo‘naltirish va xalqaro hamkorlikni rivojlantirish ustuvor 
vazifalar sifatida belgilangan. Bu vazifalar ingliz tili ta’limi mazmuni va tashkil etilishini ham xalqaro akademik 
hamda kasbiy faoliyat talablari bilan muvofiqlashtirishni taqozo etadi. Ayni paytda oliy ta’limda ingliz tili ta’limi 
sifatini belgilovchi omillarni yagona tizimda ko‘rib chiqish masalasi dolzarbligicha qolmoqda. Shundan kelib 
chiqib, mazkur maqolaning maqsadi oliy ta’limni xalqarolashuv sharoitida ingliz tili ta’limi sifatiga ta’sir etuvchi 
pedagogik omillarni aniqlash va ularning nazariy asoslarini amaliy ta’lim jarayoni bilan bog‘liq holda tahlil 
qilishdan iborat. Tadqiqot doirasida xalqarolashuv, o‘quv dasturini xalqarolashuv, ehtiyojga asoslangan ta’lim, 
akademik diskurs, janr tahlili va madaniyatlararo kommunikativ kompetensiya yondashuvlarining ingliz tili ta’limi 
sifatini ta’minlashdagi imkoniyatlari ko‘rib chiqiladi.

MAVZUGA OID ADABIYOTLAR SHARHI
Oliy ta’limning xalqarolashuvi ingliz tili ta’limining mazmuni va tashkil etilishiga qo‘yiladigan talablarni sezi-

larli darajada kengaytirmoqda. Mazkur sharoitda til kompetensiyasi talabaning umumiy kommunikativ tayyor-
garligi bilangina emas, balki uning akademik, kasbiy va madaniyatlararo muhitda ingliz tilidan samarali foyda-
lana olish imkoniyati bilan ham belgilanadi. Shu nuqtayi nazardan, ingliz tili ta’limi sifatini ta’minlovchi peda-
gogik omillarni xalqarolashuvning nazariy konsepsiyalari bilan uzviy aloqada tahlil qilish muhimdir.

J. Knight xalqarolashuvni oliy ta’limning xalqaro, madaniyatlararo va global jihatlarini uning asosiy funk-
siyalariga integratsiyalash jarayoni sifatida talqin qiladi. Ushbu konsepsiya ingliz tili ta’limini universitetning 
xalqaro faoliyatidan ajratib emas, balki uning tarkibiy qismi sifatida tashkil etishni nazarda tutadi. Amaliy 
jihatdan bu o‘quv jarayoniga xalqaro ilmiy manbalar bilan ishlash, xalqaro akademik muloqot, xorijiy talabalar 
bilan hamkorlik va kasbiy kommunikatsiyaga oid vazifalarni kiritish orqali namoyon bo‘ladi. Binobarin, o‘quv 
mazmunining xalqaro akademik va kasbiy faoliyat bilan uyg‘unligi ta’lim sifatiga ta’sir ko‘rsatuvchi fundamental 
omillardan biri sifatida qaraladi.

B. Leaskning “Internationalization of the Curriculum” konsepsiyasi ushbu jarayonni faqat o‘quv materialla-
rini yangilash bilan cheklamaydi. Uning yondashuvida xalqaro va madaniyatlararo istiqbollar ta’lim maqsadlari, 
mazmuni, pedagogik faoliyat hamda baholash jarayoniga izchil singdirilishi lozim. Ingliz tili ta’limiga nisbatan 
qo‘llanganda, bu tamoyil xalqaro kontekstga ega o‘quv topshiriqlarini ishlab chiqish, turli madaniy va kasbiy 
vaziyatlarni ta’lim mazmuniga kiritish hamda o‘quv natijalarini xalqaro kommunikativ faoliyat talablari bilan 
muvofiqlashtirishni taqozo etadi. Shunday qilib, o‘quv dasturining xalqarolashgan mazmuni va uning ta’lim 
natijalari bilan muvofiqligi sifatning muhim tarkibiy omiliga aylanadi.

TADQIQOT METODOLOGIYASI
Ingliz tili ta’limi mazmunini talabaning real faoliyati bilan bog‘lashda T. Dudley-Evans va M. J. St John 

tomonidan rivojlantirilgan ESP yondashuvi metodologik asos bo‘lib xizmat qiladi. Mazkur yondashuvda o‘quv 
mazmunini shakllantirish talabaning muayyan akademik yoki kasbiy ehtiyojlarini aniqlashdan boshlanadi. Oliy 
ta’lim sharoitida bu tamoyil turli mutaxassisliklar bo‘yicha ingliz tilidan foydalanish vazifalarining farqlanishini 
hisobga olish imkonini beradi. Masalan, tibbiyot yo‘nalishidagi talaba uchun klinik kommunikatsiya, iqtisodiyot 
yo‘nalishidagi talaba uchun kasbiy terminologiya va professional yozishmalar, pedagogika yo‘nalishidagi talaba 

1	 https://lex.uz/ru/docs/-4545884 

uchun esa akademik taqdimot va ilmiy muloqot ustuvor bo‘lishi mumkin. Shu sababli ehtiyojlarni tizimli aniqlash 
va ular asosida o‘quv mazmunini differensiallashtirish ta’lim sifatini belgilovchi muhim pedagogik shartlardan 
biridir. Akademik faoliyat uchun zarur bo‘lgan til kompetensiyalarini shakllantirishda K. Hylandning akademik 
diskurs konsepsiyasi alohida ahamiyat kasb etadi. Hyland akademik muloqotni grammatik jihatdan to‘g‘ri nutq 
yaratish bilan chegaralamaydi; fikrni dalillar asosida ifodalash, manbalardan foydalanish, muallif pozitsiyasini 
belgilash va auditoriya xususiyatlarini hisobga olishni ham akademik kommunikatsiyaning tarkibiy qismlari 
sifatida ko‘rsatadi. Mazkur nazariy qarash ta’lim amaliyotida akademik matn yaratish, argumentatsiya, ilmiy 
manbalarni tahlil qilish, taqdimot va munozara kabi faoliyatlarning ulushini oshirishni talab qiladi. Demak, 
akademik kommunikativ vazifalarning o‘quv jarayoniga tizimli kiritilishi til ta’limi sifatini oshirishning amaliy 
mexanizmlaridan biridir.

J. Swalesning janr tahlili nazariyasi akademik kommunikatsiyani yanada konkret pedagogik faoliyatga 
aylantirish imkonini beradi. Ilmiy maqola, annotatsiya, konferensiya tezisi, tadqiqot loyihasi va akademik 
taqdimot o‘zining kommunikativ maqsadi, tuzilishi va til xususiyatlariga ega. Shuning uchun akademik ingliz tilini 
o‘qitishda umumiy yozuv ko‘nikmalarini shakllantirish bilan bir qatorda, talabaga muayyan akademik janrlarning 
funksional xususiyatlarini anglatish zarur. Janrga asoslangan ta’lim talabaning real akademik faoliyatda uchra-
ydigan kommunikativ vazifalarni mustaqil bajarishiga zamin yaratadi. Mazkur nazariy yondashuvlarning amaliy 
samaradorligi o‘qituvchining kasbiy kompetensiyasi bilan bevosita bog‘liq. Xalqarolashgan ta’lim muhitida 
o‘qituvchi til bilimini yetkazuvchi subyekt sifatida emas, balki o‘quv mazmunini talabaning akademik va kasbiy 
ehtiyojlari bilan bog‘lovchi pedagog sifatida faoliyat yuritadi. Buning uchun undan ehtiyojlarni aniqlash, muta
xassislikka mos materiallarni tanlash, akademik janrlar bilan ishlash, zamonaviy baholash vositalaridan foyda-
lanish va raqamli ta’lim resurslarini pedagogik maqsadga muvofiq qo‘llash kompetensiyalari talab etiladi. Shu 
jihatdan, o‘qituvchining metodik, akademik va raqamli kompetensiyasi ta’lim sifatining bevosita sharti sifatida 
namoyon bo‘ladi.

Xalqaro akademik muhitda samarali kommunikatsiya faqat lingvistik bilim bilan belgilanmasligi M. Byram
ning madaniyatlararo kommunikativ kompetensiya konsepsiyasida asoslanadi. Mazkur yondashuv boshqa 
madaniyat vakillarining qarashlarini tushunish, madaniy farqlarni anglash va kommunikativ vaziyatga mos 
strategiyani tanlash qobiliyatini ham til ta’limining muhim natijalaridan biri sifatida ko‘radi. Shu asosda ingliz tili 
mashg‘ulotlarida turli madaniy kontekstlarni qiyosiy tahlil qilish, xalqaro akademik vaziyatlarni modellashtirish 
va turli nuqtayi nazarlarni muhokama qilish kabi topshiriqlardan foydalanish maqsadga muvofiq. Madaniyat-
lararo kommunikativ vazifalarning mavjudligi shu tariqa xalqarolashgan ta’lim mazmunining amaliy ko‘rsat-
kichiga aylanadi.

TAHLIL VA NATIJALAR
Ta’lim jarayonida shakllantiriladigan kompetensiyalarni obyektiv aniqlash uchun baholash tizimi ham 

mazkur yondashuvlarga moslashtirilishi lozim. Agar o‘quv maqsadi talabaning akademik va kasbiy kommu-
nikatsiyaga tayyorgarligini shakllantirishdan iborat bo‘lsa, baholash faqat grammatik va leksik bilimlarni aniqlash 
bilan chegaralanmasligi kerak. Yozma akademik ish, og‘zaki taqdimot, kasbiy vaziyatdagi muloqot, manbalarni 
tahlil qilish va fikrni dalillar asosida ifodalash kabi faoliyatlarning baholanishi ta’lim maqsadi, o‘quv faoliyati va 
natija o‘rtasidagi muvofiqlikni ta’minlaydi. Shu ma’noda, baholash mezonlarining o‘quv natijalari bilan mosligi 
sifatni ta’minlashning muhim omilidir. Raqamli texnologiyalar esa mazkur pedagogik yondashuvlarni amalga 
oshirish imkoniyatlarini kengaytiruvchi vosita sifatida qaraladi. Elektron ta’lim platformalari orqali individual 
topshiriqlar va teskari aloqani tashkil etish, raqamli vositalar yordamida o‘zlashtirish dinamikasini kuzatish, 
onlayn hamkorlik orqali xalqaro muloqot vaziyatlarini yaratish mumkin. Biroq raqamli vositalarning mavjudligi 
o‘z-o‘zidan ta’lim sifatini kafolatlamaydi. Ularning pedagogik qiymati muayyan ta’lim maqsadiga, talabaning 
ehtiyojiga va o‘quv faoliyatining mazmuniga qanchalik mos kelishi bilan belgilanadi.

Yuqoridagi nazariy qarashlarni umumlashtirish shuni ko‘rsatadiki, xalqarolashuv ingliz tili ta’limining faqat 
tashqi kontekstini emas, balki uning ichki pedagogik mazmunini ham belgilaydi. Knight va Leask qarashlari o‘quv 
dasturining xalqaro yo‘nalishini, Dudley-Evans va St John ehtiyojga asoslangan mazmunni, Hyland va Swales 
akademik kommunikatsiya hamda janrlarni, Byram esa madaniyatlararo tayyorgarlikni asoslashga xizmat 
qiladi. Ushbu yondashuvlarning ta’lim amaliyotidagi samarasi esa o‘qituvchining kompetensiyasi, mazmunning 
kasbiy yo‘nalganligi, mos baholash mezonlari va raqamli vositalardan oqilona foydalanish bilan ta’minlanadi. 
Shu asosda ingliz tili ta’limi sifatini belgilovchi pedagogik omillarni alohida hodisalar yig‘indisi sifatida emas, 
balki o‘quv dasturi mazmuni, talaba ehtiyojlari, o‘qituvchi kompetensiyasi, akademik va kasbiy kommunikativ 
faoliyat, baholash hamda ta’lim texnologiyalarining o‘zaro muvofiqligi sifatida talqin qilish mumkin. Bunday 
yondashuv xalqarolashgan oliy ta’lim sharoitida ta’lim sifatini boshqarishning tizimli xarakterini ochib beradi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

451

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, avgust, 8(3)-son

XULOSA
Oliy ta’limni xalqarolashuv sharoitida ingliz tili ta’limi sifatini oshirish til kompetensiyasini rivojlantirish bilan 

cheklanmay, ta’lim mazmuni, o‘qitish metodlari, baholash mezonlari, o‘qituvchining kasbiy tayyorgarligi va tala-
baning akademik ehtiyojlarini o‘zaro muvofiqlashtirishni talab etadi. Xalqaro ta’lim muhitida ingliz tilidan foyda-
lanishning akademik, kasbiy va madaniyatlararo xususiyatlari ta’lim jarayonining mazmuni hamda kutilayotgan 
natijalariga bevosita ta’sir ko‘rsatadi.

Tahlil natijalari shuni ko‘rsatadiki, ingliz tili ta’limi sifatini belgilovchi asosiy pedagogik omillarni bir-biridan 
ajratilgan holda emas, balki o‘zaro bog‘langan tizim sifatida qarash maqsadga muvofiq. Xalqarolashgan o‘quv 
dasturi talabaning real akademik va kasbiy faoliyatiga mos mazmunni shakllantirsa, ehtiyojlarni aniqlash ushbu 
mazmunni ta’lim yo‘nalishiga moslashtirish imkonini beradi. Akademik va janrga asoslangan yondashuvlar esa 
talabalarni ilmiy matn yaratish, manbalar bilan ishlash, dalillash, taqdimot va professional muloqot kabi faoli-
yatlarga tayyorlaydi. Madaniyatlararo kompetensiyani rivojlantirish xalqaro akademik muhitda samarali muloqot 
qilish imkoniyatini kengaytiradi.

Shu bilan birga, mazkur omillarning amaliy samaradorligi o‘qituvchining metodik, akademik va raqamli 
kompetensiyalariga, shuningdek, baholash tizimining ta’lim maqsadlariga muvofiqligiga bog‘liq. Baholash 
faqat grammatik va leksik bilimlarni emas, balki akademik yozuv, og‘zaki taqdimot, kasbiy kommunikatsiya, 
manbalardan foydalanish va argumentatsiya ko‘nikmalarini ham qamrab olishi lozim. Raqamli texnologiyalar 
esa mustaqil ta’lim, individual yondashuv, tezkor qayta aloqa va ta’lim natijalarini monitoring qilishni qo‘llab-
quvvatlovchi vosita sifatida pedagogik jarayonga integratsiya qilinishi zarur.

Umuman olganda, oliy ta’limni xalqarolashuv ingliz tili ta’limining sifat mezonlarini kengaytirib, uni real 
akademik, kasbiy va xalqaro kommunikativ faoliyatga yo‘naltirishni taqozo etadi. Shu sababli ta’lim sifatini 
oshirishning pedagogik modeli xalqarolashgan o‘quv dasturi, talaba ehtiyojlarini aniqlash, o‘qituvchi kompeten-
tligini rivojlantirish, akademik va kasbiy kommunikatsiya, madaniyatlararo tayyorgarlik, natijaga yo‘naltirilgan 
baholash hamda raqamli ta’lim vositalarining uzviy birligiga asoslanishi kerak.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

